
Önj Tjüschlönj laawe fjouer önjerkånde autochtoone 
(kamt üt üüljgriiksch „foon üüljingstide deer“) nasjonååle 
manerhäide/följksfloose: 

 da Lausitzer Sorbe,

 da dånsche önj Söödslaswik, 

 da tjüsche Sinti än Roma,

 än da frasche.

Foon e bund än e lönje önj Tjüschlönj foue’s stipe än 
schööl. 
Deertu hiirt uk e schööl foon da manerhäidespräke, 
wat tubai foon tjüsch snååked wårde: Dånsch, Nord- 
än Saterfrasch, Boower- än Needersorbisch än Romanes 
foon da Sinti än Roma. Schööld wårt önj Tjüschlönj uk 
e regjonåålspräke Plååttjüsch.

Da fjouer nasjonååle manerhäide önj Tjüschlönj 

Da fjouer autochtoone nasjonååle 

manerhäide än  följksfloose önj 

Tjüschlönj

Lausitzer Sorbe

dånsche önj Söödslaswik 

tjüsche Sinti än Roma 

Frasche

Dåtheer papiir wårt stiped 
foont bundesministerium 
for bane än üt giilj foon e 
Bundesrepublik Tjüschlönj.

frasch



Huum ferstoont as autochtoone, nasjonååle manerhäide/
följksfloose en gemiinschap,

 wat bane en stoot tuhuupe önj iinj regjoon unti 
 ferstraild ouert hiile lönj booget,
 wat eefter e tål latjer as da oudere bürgere foon di  
 stoot san, 
 weer da lasmoote bürgere foon e stoot san,
 wat döör följklike, spräklike unti kulturäle mårke foon  
 da oudere bürger unerschiised wårde koon än wal, 
 dåt et sü blaft,
  weer da lasmoote foon ouer en lung schöör stäis önj  
 iinj än jüseelew regjoon booge.

E ütnoome san da Sinti än Roma. 
Ja laawe önj hiil Tjüschlönj.

2005 wörd for da foriininge foon da nasjonååle maner-
häide önj Tjüschlönj dåt manerhäidekantoor önj Berlin 
inruchted.

Et manerhäidekantoor foon da fjouer autochtoone nas-
jonååle manerhäide än följksfloose as et las foon da forii-
ninge tu e bundesdäi, e bundesregiiring än e bundesrädj. 

For ålem gungt et deeram, tu kiiken än deerbai tu wee-
sen, wan et bait parlamäntarisch uugen foon e bundesdäi 
än sin ütschüse am manerhäide än manerhäideprobleme 
gungt. 

Wat deer dänj wårt:

1 da autochtoone, nasjonååle manerhäide fertreese 
 än ja stipe

2  e manerhäide-politiik ploone, stjöre än maenouder  
 oufsnååke üt e schuchte foon da manerhäide

3  kiike, weer seetinge än ruchte inhüüljen wårde

4  schriwen foon beuurdiilinge tu åles, wat manerhäide  
 önjgungt

5 rädje än waasen widerdüünj

6  präseårbe
7  apbagen än pläägen foon kontakte tu neete, 
 foriininge än instituusjoone aw regjonååle, 
 nasjonååle än europäische schuchte

8  junge manschne stipe

9  management än organisasjoon foon meetinge 
 än projäkte

E manerhäiderädj kumert ham am da grünbelånge foon da 
fjouer autochtoone manerhäide: da dånsche önj Söödslas-
wik, da frasche, da tjüsche Sinti än Roma än da Lausitzer 
Sorbe. Di rädj seet ham for jare stipe än schööl in än fer-
treet for jare inträse inouer e bundesregiiring än di tjüsche 
bundesdäi.  

Tu di manerhäiderädj hiire: da formååns än twäär ferträä-
sere foon da fjouer autochtoone nasjonååle manerhäide 
önj Tjüschlönj foon daheere foriininge: 
 

Domowina – 
Zwjazk Łužiskich Serbow/
Zwězk Łužyskich Serbow/
Bund Lausitzer Sorben
www.domowina.de 

Sydslesvigsk Forening (SSF) 
www.syfo.de

Südschleswigscher Wählerverband (SSW)
www.ssw.de 

Zentralrat Deutscher Sinti und Roma
www.zentralrat.sintiundroma.de   

Frasche Rädj/Friesenrat Sektion Nord, 
Seelter Buund
www.friesenrat.de 

Di forsat foon e manerhäidrädj gungt amschafts trinam.
E manerhäiderädj kamt räigelmääsi arks iir hu tunge 
tuhuupe. 

Wat san autochtoone, nasjonååle 
manerhäide/följksfloose?

Et Manerhäidekantoor E manerhäiderädj


